Kapitulli 2  

Cikli jetësor
Ora 1

	Fusha: Shkencë
	Lënda: Dituri Natyre
	Klasa 5
	Data

	Tema mësimore: Bimët me lule
	Situata e të nxënit: Farat e bimëve 

	Rezultatet e të nxënit sipas temës:

· Tregon me shembuj se çdo organizëm i gjallë rritet dhe shumohet.

· Zbulon se çdo organizëm i gjallë ka një cikël jetësor.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton ciklin jetësor te bimët dhe te kafshët.
	Fjalë kyçe: frut, mbirje, cikli jetësor, bimë, shumim, fidanë, fara

	Burimet e mjete: varietete të ndryshme shalqini të prerë ose foto të tyre.
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Fakt interesant: U paraqiten nxënësve disa copa shalqiri të prerë (ose foto të tyre) nga varietete të ndryshme shalqiri. 
U tregohet nxënësve një fakt interesant: A e dini se një shalqi mund të ketë më shumë se 600 fara? 
Braingstorming: Ftohen nxënësit të mendojnë rreth pyetjeve: Pse shalqinjtë kanë fara? Pse shalqinjtë kanë kaq shumë fara? A do të ishin të mjaftueshme gjashtë fara shalqiri?
Pasi nxënësit japin mendimet e tyre ata sqarohen se farat janë të nevojshme për të prodhuar bimë të reja.Sa më shumë fara të ketë, aq më e madhe është mundësia që disa të mbijetojnë. Nëse do të ishin vetëm gjashtë farat, atëherë do të kishte më pak fara në dispozicion për mbirje.
Prezantohen nxënësit me pritshmëritë e reja për grupin e temave në vijim.

Përgatitet “Tabela e fjalëve” nëpërmjet fjalëve kyçe të dhëna në fq 23 të librit.
Vëzhgim: Ndahen nxënësit në grupe dhe secilit grup u jepen disa lloje të ndryshme farash. Ftohen nxënësit të vëzhgojnë farat dhe të përcaktojnë tri gjëra nga të cilat ndryshojnë ato. Ndryshimet e vëna re nxënësit do t’i shkruajnë në fletoren e punës fq.22. Më pas përfaqësuesi i secilit grup tregon mbi vëzhgimet e kryera.

Ftohen nxënësit të ndajnë në mes disa nga farat. (mund të ndihmohen gjatë ndarjes ose i njëjti lloj fare që ka grupi mund t’u jepet i ndarë). Nxënësit i vëzhgojnë dhe i vizatojnë ato. Nxiten të diskutojnë nëpërmjet pyetjes: A mund të gjesh dy lloje të ndryshme?

Veprimtari e thelluar: Punohet së bashku me nxënësit rubrika në vazhdim të fq 22 të fletores së punës. Sqarohen nxënësit se farat ndahen në njëthelbore dhe dythelbore. Pjesët përbërëse të farave jnë: mbështjellja e farës, embrioni, thelbi. Secila pjesë ka një funksion. Theksohet se embrioni është pjesa e farës e cila do të rritet për të formuar një bmë të re. 

Bisedë: A keni parë ndonjë bimë me lule? Nëse po, ku? Çfarë ndodh me lulet me kalimin e kohës?
Nëse unë mbjell fara, çfarë ndodh? Farat rriten (mbijnë).
Ftohen nxënësit të shohin dhe të komentojnë figurat e fq 24 të librit. Sqarohen se figurat e bimës në faza të ndryshme të jetës paraqesin ciklin jetësor të bimës. 
Lexim i drejtuar: Lexohen dhe komentohen me rradhë përshkrimet për secilën fazë të jetës së bimës të përshkruar në libër. Nëpërmjet rubrikës në vazhdim përforcohen së bashku fazat e cikit të jetës së bimës duke u orientuar dhe komentuar figurat e dhëna, gjithashtu duke përcaktuar radhën e fazave njëra pas tjetrës.

Lexim rishikim në dyshe: Nxënësit në dyshe lexojnë fjalitë e dhëna në rubrikën e radhës dhe diskutojnë e përcaktojnë së bashku fjalën e saktë në mënyrë që përmbajtia e fjalisë të jetë e saktë. Në fund dyshet paraqesin fjalitë e sakta.

Diskutim: Ftohen nxënësit të japin mendime rreth rubrikës “Mendo rreth”.
Ata nxiten të dalin në përfundime si: Bima do që farat të hahen nga njerëzit, kafshët apo shpendët. Kur frutat hahen, farat hidhen andej këtej: përhapen. Sa më shumë fara ka, aq më e madhe është mundësia që disa të mbijetojnë.

	Vlerësimi: Nxënësit vlerësohen individualisht për pjesëmarrjen në diskutime gjatë fazave të ndryshme të mësimit si dhe në plotësimin në dyshe të fjalive përmbedhëse. 

	Detyra: Ftohen nxënësit individualisht ose në dyshe  të bëjnë një studim mbi sasinë e bimëve njëthelbore ose dythelbore që ndodhen rreth mjediseve ku jetojnë. Studimin e tyre do ta paraqesin në formën (grafike) që zgjedhin ata vetë.  

	· Shënim: Në klasë ndërtohet “Tabela e fjalëve” ku do të përfshihet fjalori apo gjuha e përdorur që lidhet me tematikën.


Ora 2 dhe 3 
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Bimët me lule
Tema mësimore 2: Fara, fara kudo
	Situata e të nxënit: Faza të ciklit jetësor

	Rezultatet e të nxënit sipas temës:

· Përshkruan kushtet që ju duhen bimëve për të jetuar.

· Tregon me shembuj se çdo organizëm i gjallë rritet dhe riprodhohet.

· Diskuton gjetjet dhe i përdor për të shkruar konkluzionet.

· Zbulon se çdo organizëm i gjallë ka një cikël jetësor.

· Vëzhgon mënyra të ndryshme të shpërndarjes së farave. 
· Tregon kuriozitet kur heton ciklin jetësor te bimët.
	Fjalë kyçe: mbirje, cikël jetësor, bimë, shumim, fara, përhapje, shpërthim,ujë, erë



	Burimet e mjete: fidanëtë ndryshëm (fasule, gruri) në të cilët mund të shihen sythat dhe rrënjët, letër, ngjitës, gërshërë
	Lidhja me fushat e tjera: Gjuhët (Gjuhë Shqipe), Arte, Matematikë, Edukim Fizik

	Metodologjia dhe veprimtaritë e nxënësve:

Nxënësit prezantojnë përfundimet e gjetjeve nga vëzhgimi i dhënë si detyrë në lidhje me bimët me fara.

Diskutim: Në cilën fazë të ciklit jetësor i shohim rrënjët dhe sythat e parë? Demonstrohen para nxënësve fidanët dhe përcaktohen në to sythat dhe rrënjët. Më pas ftohen nxënësit t’i dallojnë në figurën e librit fq 26. 

Së bashku me nxënësit vëzhgohet figura dhe drejtohen pyetjet: Në çfarë forme është pamja e përgjithshme e ciklit jetësor të një bime? Si mendoni ju, pse është rrethore? Çfarë mendoni ju se ndodh me bimën me lule të rritur? 
Shpjegohet se cikli jetësor i një bime paraqitet në formë rrethi për të treguar një proces të vazhdueshëm, i cili ecën përpara me kalimin e kohës dhe është i pandërprerë.
Veprimtari: Nxënësit studiojnë figurat dhe emërtojnë fazat e cikleve të jetës së bimës duke përdorur fjalët e dhëna: farë, fidanë, bimë e re, bimë e rritur. Përcaktimet e tyre diskutohen me të gjithë klasën.
Gjithë klasës i drejtohen pyetjet: Po për bimët me lule që prodhojnë fruta a duhet të ketë një fazë tjetër në skemën e ciklit jetësor që të tregojë bimën që prodhon fruta? Iu kujtohet nxënësve shalqini dhe farat e tij që ndodhen brënda frutit. Ftohen nxënësit të mendojnë për frutin e preferuar dhe se si të ndërtojnë ciklin jetësor të bimës së këtij fruti duke përfshirë dhe frutin në të. Së bashku studiohet skema e fq 27 të librit me fazat e ciklit jetësot të bimëve përfshirë dhe frutin e farën. Individualisht nxënësit plotësojnë skemën për bimën e frutit të tyre të preferuar si dhe rubrikën e fundit të kësaj faqe të librit.
Përfundime: Pas plotësimit të rubrikave ato i diskutojnë nxënësit me njëri tjetrin në dyshe.

Përvijim i të menduarit: A ju kujtohet se çfarë u nevojiten farave për të mbirë? Çfarë kuptojmë me fjalën mbirje? Çfarë ndodh me farat? Sqarohen nxënësit se për bimët me lule është e nevojshme të prodhojnë fara në mënyrë që ato të shumohen.

Lexim i drejtuar: Ftohen nxënësit të tregojnë paraprakisht dhe më pas të ndjekin leximin rreth “Çfarë ndodh me farat?” Gjatë leximit bëhen ndërprerje dhe diskutohet rreth: Pse duhet të përhapen farat e reja? Si ndodh përhapja e tyre? Çfarë i ndihmon farat të shpërndahen me anë të erës? Po me anë të shpërthimit, të ujit, të kafshëve e shpendëve? Jepni shëmbuj të njohur bimësh dhe përhapjen e farave të tyre. 
Në dyshe nxënësit përcaktojnë për secilën figurë të fq 29 të librit llojin e shpërndarjes së farave të bimëve.

Veprimtari: Bëje vetë një farë.Ftohen nxënësit të krijojnë dhe provojnë farat e tyre me letër Duke ndjekur hapat e veprimtarisë në fq 24 të Fletores së punës së bashku me nxënësit krijohet situata e përhapjes së farave me anë të erës. Pas provës së fluturimit të farave së bashku me nxënësit vlerësohet tipari që bëri të mundur për disa fara të fluturonin më larg ose më afër: Cili tipar i ndihmon ato të fluturojnë?

Pyetje përgjigje: Pse përhapen farat e bimëve? Si bëhet e mundur përhapja e tyre? Për çfarë kanë nevojë farat që të mbijënë?

Nxënësit plotësojnë individualisht rubrikën e fundit të fq 29 të librit. 

	· Vlerësimi: Vlerësohen nxënësit për angazhimet dhe kryerjen me korrektësi të detyrave të gjatë veprimtarisë.  Vlerësohen përgjigjet individuale gjatë leximit të drejtuar dhe në plotësimin e pohimeve.

	Detyra: Punimi i fq. 23 të Fletore Pune

	Shënim: 


Ora 4 dhe 5 
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Fara, fara kudo
Tema mësimore 2: Pjalmimi i luleve
	Situata e të nxënit: Si pjalmohen lulet?

	Rezultatet e të nxënit sipas temës:

· Tregon me shembuj se çdo organizëm i gjallë rritet dhe riprodhohet.

· Vëzhgon mënyra të ndryshme të përhapjes së farave. Tregon me shembuj se insektet pjalmojnë disa lule.

· Tregon se bimët me lule kanë një cikël jetësor që përfshin pllenimin, formimin e farës, përhapjen e farës dhe mbirjen.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton faktorët që ndikojnë në mbijetësën e bimëve dhe kafshëve.
· Tregon kuriozitet kur heton ciklin jetësor te bimët. 
	Fjalë kyçe: shpërthim, tretje, peshë 
e lehtë, uji, era, lule, kandër, |nektar, pjalm, pjalmim


	Burime dhe mjete: foto me lule të ndryshme të zonës sonë, lule të ndryshme
	Lidhja me fushat e tjera: Gjuhët (Gjuhë Shqipe), Art

	Metodologjia dhe veprimtaritë e nxënësve:
Diskutim: Listoni katër mënyrat kryesore të përhapjes së farave. Si mendoni ju pse ekzistojnë farat? Përse ato duhet të përhapen në largësi të mëdha?
Leksion i përparuar: Sqarohen nxënësit se farat ekzistojnë për të krijuar bimë të reja. Ato duhet të përhapen për të gjetur një vend me kushte të përshtatshme për t’u rritur. Nëse të gjitha farat bien grumbull pranë bimës me lule disa do të mbijnë, ndërsa të tjerat nuk do të mbijnë për shkak të mungesës së hapsirës.
Lexim rishikim në dyshe: Ftohen nxënësit të lexojnë dhe diskutojnë paragrafët e dhënë në libër fq 30. Në rubrikën në vazhdim ata do të diskutojnë me njëri-tjetrin për të plotësuar mënyrat e përhapjes së farave të dhëna në libër.  

Pyetje përgjigje: Udhëzohen nxënësit dhe diskutohen me gjithë klasën mendimet dhe zgjedhjet e bëra për secilën figurë: Shihni në foton 1. Për cilën mënyrë të përhapjes së farave janë përshtatur këto fara? Pse mendon kështu? Me anë të kafshëve, sepse farat kanë gjemba që ngjiten në gëzof. Shihni në foton 2. Për cilën mënyrë të përhapjes së farave janë përshtatur këto fara? Pse mendon kështu? Me anë të erës, sepse ato duken si aeroplanë të vegjël, kanë krahë (fletë). Shihni në foton 3. Për cilën mënyrë të përhapjes së farave janë përshtatur këto fara? Pse mendon kështu? Me anë të erës, sepse ato duken si parashuta dhe kanë peshë shumë të lehtë. Shihni në foton 4. Për cilën mënyrë të përhapjes së farave janë përshtatur këto fara? Pse mendon kështu? Me anë të kafshëve dhe zogjve, sepse ato janë të shijshme për t’u ngrënë. Shihni në foton 5. Për cilën mënyrë të përhapjes së farave janë përshtatur këto fara? Pse mendon kështu? Me anë të shpërthimit, sepse kur fruti me fara bymehet dhe “plas” (shpërthen), farat përhapen. Shihni në foto 6. Për cilën mënyrë të përhapjes së farave janë përshtatur këto fara? Pse mendon kështu? Me anë të ujit, sepse farat janë në gjendje të pluskojnë.

Gjatë sqarimit të përgjigjeve plotësohet “Tabela e fjalëve”me shpjegimet e fjalëve.
Përforcim: Plotësohet nga nxënësit në mënyrë individuale rubrika e fundit e fq 31.   

Diskutim: Ftohen nxënësit të shohin figura të ndryshme bimësh në të cilat kanë shkuar kandrat. Çfarë kanë të përbashkët këto foto? Ç’mund të thoni për lulet në foto? A i keni parë në realitet këto lule? Si janë ato nga pamja dhe aroma? Pse bimët me lule i tërheqin kandrat? Çfarë është duke bërë kandra? 

Sqarohen nxënësit se kandrat i përdorin lulet për ushqim. Kandrat ushqehen me nektar. Ndërsa lulet i tërheqin kandrat me ngjyrat dhe aromat e tyre. Kjo ndodh se nëpërmjet kandrave lulet pjalmohen. Pjalmi është një pluhur i imët i verdhë që prodhohet nga bimët me lule kur ato shumohen. Pjalmimi është transportimi i pjalmit nga një bimë në tjetrën.
Hetim: Si pjalmohen lulet? Paraqiten lloje të ndrushme lulesh ose foto të tyre. U tregohet se pjalmi i marrë nga era merret nga pjalmore me fille të zgjatura. Lulet që pjalmohen me anë të kandrave, i nxisin kandrat të futen në lule për të marrë nektarin. Pjalmoret janë ose thellë brënda lules, ose të dala sipër atje ku kandrat kanë mundësi të ulen dhe t’i prekin. Më pas, bazuar në pamjen e luleve nxënësit do të përpiqen të dallojnë se si pjalmohen ato. Së bashku punohet rubrika e parë e fq.26 e fletores së punës.
Ftohen nxënësit të punojnë rubrikën “A ka mënyra të tjera për të pjalmuar bimët?” në fq 33 të librit. Së bashku me nxënësit shihen fotot dhe diskutohet për ato që shohin. Pse njerëzit dëshirojnë të ndihmojnë në pjalmimin e bimëve? Sqarohen nxënësit se njerëzit mund të dëshirojnë të ndihmojnë në pjalmimin e bimëve për të proedhuar fara drithërash me cilësi më të mirë, ose për të prodhuar lule me ngjyra të ndryshme, ose për t’u siguruar bimëve pjalmin. 

Përfundime: Plotësohet individualisht rubrika e fundit e fq.33 të librit e më pas diskutohet me gjithë klasën.
Udhëzime: Udhëzohen nxënpësit në punimin e rubrikave në fq 25 të fletores së punës.

	Vlerësimi: Vlerësohen nxënësit për përgjigjet individuale gjatë pyetje përgjigjeve si dhe për plotësimin e pohimeve në rubrikat e fundit të mësimeve.

	Detyra: Punimi i fq. 25 - 26 të fletores së punës
	Refleksion: Çfarë ishte interesante për ty?

	Shënim: Në varësi të kohës, punimi i fq.26 të fletores së punës mund të zhvillohet në shtëpi.

Gjatë këtyre orëve mësimore mund të shfaqen edhe dokumentarë që trajtojnë këtë temë.


Ora 6 dhe 7 
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Pjalmimi i luleve
Tema mësimore 2: Një vështrim i hollësishëm i luleve
	Situata e të nxënit: Pjesët e lules

	Rezultatet e të nxënit sipas temës:

· Diskuton rezultatet dhe i përdor për të shkruar përfundimet.

· Zbulon se çdo organizëm i gjallë ka një cikël jetësor.
Vëzhgon shumimin te bimët dhe përshkruan thjeshtë se:

a. bimët prodhojnë lule që kanë organe mashkullore dhe femërore.

b. farat formohen kur pjalmi që prodhohet nga organi mashkullor (theku) pllenon vezën në organin femëror (pistil).

· Tregon se bimët me lule kanë një cikël jetësor që përfshin pllenimin, formimin e farës, përhapjen e farës dhe mbirjen.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.
	Fjalë kyçe: lule, kandra, pjalmim, karpel, pllenim, fill, mashkullor, vezore, thek, krezë, shtyllëz



	Burime dhe mjete: lapsa me ngjyra, goma, vizore
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Diskutim: Nxënësit prezantojnë me rradhë përfundimet e rubrikave të zhvilluara për detyrë shtëpie në fq 26 të fletores së punës.

Hetim: A parapëlqejnë bletët petlat apo nektarin? 
Pjesa e parë: “Ngjyra e petëlave”. U lexohet nxënësve pjesa e parë dhe diskutohet me ta. 
Ftohen nxënësit të hedhin të dhënat e dala nga studimi në grafikë me shtylla, duke përdorur ngjyra. 

Diskutim: Cilën ngjyrë pëlqejnë më shumë bletët? Cilën ngjyrë më pak?

-Çfarë u sigurojnë lulet kandrave? Cilat janë dy gjëra që mund të bësh për t’u siguruar që një test është i drejtë? Diskutohet dhe udhëzohen nxënësit të dalin në përfundimin se ndryshoret e qëndrueshme duhet të jenë: petla me madhësi të njëjtë, koha e njëjtë e ditës, e njëjta sasi kohe e vëzhgimit, kushte të njëjta moti.

Pjesa e dytë: “Petlat apo nektari?” Sqarohen nxënësit se studimi i shkencëtarëve vazhdon për të krahasuar nëse bletët tërhiqen nga petlat apo nektari. Lexohet dhe diskutohet së bashku me nxënësit materiali në libër. Bazuar në të dhënat e dala nxënësit plotësojnë grafikun me shtylla.
Diskutim: Cilat janë më tërheqëse për bletët, petlat apo nektari? Shpjegoni, duke përdorur të dhënat në grafik, pse mendoni kështu? Nëse lulet tërhiqen nga petlat dhe nga nektari, pse shkencëtarët përdorin lule pa petla ose pa nektar? Çfarë përfundimi nxjerrim nga ky diskutim? Udhëzohen nxënësit në nxjerjen e përfundimit se, shkencëtarët përdorin një lule pa petale ose pa nektar për të parë nëse do të kishte diçka tjetër që i tërheq bletët. Si përfundim, bletët tërhiqen nga petlat dhe nga nektari i luleve.
Reflektim: Nxënësit përcaktojnë individualisht vërtetësinë ose jo të pohimeve të dhëna në rubrikën e fundit të fq 35 të librit.

Diskutim për njohuritë paraprake: Në figurën e fq 36 të librit nxënësit do të emërtojnë në etiketa pjesët e trupit të bimës. Nxiten nxënësit të tregojnë përse është e rëndësishme secila pjesë e bimës.

Hetim: Pse është e rëndësishme secila pjesë e bimës? Demonstrohet në tabelë figura e lules me pjesët e saj. Shoqëruar me demonstrim tregohet për secilën pjesë të lules edhe rëndësinë e saj. Përcaktohen pjesët femërore dhe pjesët mashkullore të lules. 
Së bashku me klasën zhvillohet emërtimi i pjesëve të lules në figurën e fq. 37 të librit. Gjithashtu tabela me emërtimet e pjesëve mashkullore dhe femërore të lules. Po kështu punohet dhe me fletoren e punës fq. 28. 

Përmbledhje: Nxënësit do të punojnë të pavarur rubrikat e fundit të fletores së punës dhe të librit. Disa prej nxënësve do të prezantojnë vizatimet e tyre të luleve duke i shoqëruar edhe me emërtimin e pjesëve të lules. Disa nxënës të tjerë do të lexojnë pohimet e plotësuara nga ata në libër.

	Vlerësimi: Vlerësohen nxënësit për mendimet e dhëna gjatë diskutimeve dhe prezantimit të të dhënave në grafikë. Vlerësohen përgjigjet individuale në plotësimin e rubrikave në libër. Bëjnë vetëvlerësimin e tyre gjatë paraqitjes së vizatimit me pjesët e lules.

	Detyra:  Punimi i fq. 27-29 të fletores së punës
	· Refleksion: Cila është lulja më e bukur për ty?

	Shënim: 


Ora 8 dhe 9 
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Një vështrim i hollësishëm i luleve

Tema mësimore 2: Panoramë e përgjithshme
	Situata e të nxënit: A rriten bimët prej farave?

	Rezultatet e të nxënit sipas temës:

· Tregon me shembuj se çdo organizëm i gjallë rritet dhe shumohet. 

· Diskuton rezultatet dhe i përdor për të shkruar përfundimet. 
· Zbulon se çdo organizëm i gjallë ka një cikël jetësor.
· Vëzhgon riprodhimin te bimët dhe përshkruan thjeshtë se:

a. bimët prodhojnë lule që kanë organe mashkullore dhe femërore.

b. farat formohen kur pjalmi që prodhohet nga organi mashkullor (theku) pllenon vezën në organin femëror (pistil).

· Vëzhgon mënyra të ndryshme të përhapjes së farave. Tregon me shembuj se kandrrat pjalmojnë disa lule.

· Tregon se bimët me lule kanë një cikël jetësor që përfshin pllenimin, formimin e farës, përhapjen
e farës dhe mbirjen.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton ciklin jetësor te bimët.
	Fjalë kyçe: pjesa femërore, pjesa mashkullore pjalmim, pllenim, fara, cikël jetësor

	Burime dhe mjete: lapsa, goma, katëer vazo për mbjellje, pjesë të ndryshme të frutit, fara.
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Prezantim: Nxënësit prezantojnë tek njëri tjetri dhe më pas me të gjithë klasën detyrën e shtëpisë me pjesët e lules dhe funksionet e sicilës pjesë. Fol për pjesën mashkullore të lules. Fol për pjesën femërore të lules.

Hetim: Çfarë është pjalmimi? Orientohen nxënësit të mendojnë rreth pjesëve mashkullore dhe femërore të bimës, duke e përdorur këtë informacion për të përcaktuar se çfarë ndodh gjatë pjalmimit. Gjatë këtij diskutimi rikujtohen fjalët kyçe në “Tabelën e fjalëve”.
Pyetje përgjigje: Çfarë pjesësh të lules përfshihen në pjalmim? Si mund t’i përdorim këto fjalë për të përshkruar procesin e pjalmimit? Udhëzohen nxënësit në përgjigjet e tyre. Pjesët mashkullore dhe femërore përbëhen nga: pjalmorja, filli, kreza, shtyllëza, karpeli, theku. Pjalmimi është kalimi i pjalmit nga pjalmorja në krezën e një bime. Pjalmi nga pjesa mashkullore kalon në krezën ngjitëse të karpelit femëror. Lulet mund të pjalmohen nga kandrra, era, uji dhe njerëzit. Pjalmimi përfshin lëvizjen e pjalmit nga një bimë në një bimë tjetër të të njëjtit lloj.

Ftohen nxënësit të ndjekin shpjegimin nëpërmjet figurave të paraqitura në fq 39 të librit. Lexojnë shpjegimin e librit. Sqarohet dallimi i pjalmimit (me ndihmën e faktorëve të tjerë) nga vetëpjalmimi. Vetëpjalmimi është një mënyrë e pjalmimit ku lulja nuk ka nevojë për një kandërr apo kafshë për ta transportuar pjalmin nga pjalmorja në krezë. 
Shpjegohet se procesi i pjalmimit paraprin atë të pllenimit dhe mund të mendohet si një udhëtim i ndërmarrë nga pjalmi. Faza e mëtejshme e udhëtimit është pllenimi i vezës. Ky proces tregohet me diagramin rreth të cilit do të diskutohet. Nxënësit do të shohin foton e pllenimit në bimët me lule dhe do të shpjegojnë se çfarë po ndodh në çdo fazë të udhëtimit. Udhëtimi i pjalmit fillon nga pjalmorja ku prodhohet. Shpjegohet se më pas pjalmi udhëton nga pjalmorja në krezë dhe se ky proces quhet pjalmim. Shpjegohet çfarë ndodh me pjalmin sapo arrin mbi krezë duke e shpjeguar dhe demonstruar në figurë gypin pjalmor.
Përfundime: U kërkohet nxënësve të shkruajnë një përkufizim të pjalmimit në fjalorët e tyre duke përdorur idetë që sapo u diskutuan. Plotësohet individualisht rubrika e fundit e fq. 39 të librit.Pas plotësimit disa nxënës lexojnë  fjalitë e plotësuara që diskutohen me të gjithë klasën.
Hetim: A rriten bimët prej farave? Ftohen nxënësit në zhvillimin e veprimtarisë të përshkruar në fq 31 të fletores së punës. Drejtohen pyetjet: Cila pjesë e frutës rritet dhe jep një bimë të re? Si mund ta provojmë se farat rriten dhe japin një bimë të re? Bëhet mbjellja në katër vazo. Në secilën vazo mbillet një pjesë e lëkurës së frutës, copa të bishtit të frutës, copa të bërthamës pa fara, fara. Nxënësit do të shkruajnë parashikimin në fletoret e tyre. Sqarohen se vazot do të vendosen për një javë në kushte të njëjta. Në fund të javës do të shihet se cila pjesë e mbjellë e bimës është rritur.
Organizes grafik: Ftohen nxënësit në dyshe të ndërtojnë në fletore ciklin jetësor të një bime me lule. Për kujtesë ata mund të ndihmohen edhe nga grafiku i mësimeve të mëparshme. Nga disa dyshe prezantohet cikli jetësor i bimëve. 
Lexim rishikim në dyshe: Ftohen nxënësit të lexojnë pjesën e tekstit dhe të rishikojnë fazat e ciklit jetësor të një bime. Nxënësit do të rishikojnë konceptet dhe proceset kyçe që lidhen me ciklin jetësor të bimës me lule duke lexuar informacionin e dhënë në fq30 të librit.Gjatë punimit në dyshe nxënësit do të diskutojnë pyetjet dhe do formulojnë përgjigjet e pyetjeve në rubrikat e librit në vazhdim. 
Në fund të gjitha rubrikat rishikohen me të gjithë klasën dhe nxënësit japin mendime mbi përgjigjet e dhëna. 
Organizues grafik: Në skemën e dhënë nxënësit do të plotësojnë individualisht emërtimin e fazave të cikit të jetës së bimëve me lule. Në fund ndërtohet skema e ciklit jetësor në dërrasë të zezë (bardhë). Gjatë ndërtimit të skemës në dërrasë, nxënësit e shoqërojnë edhe me emërtimin dhe sqarimet e duhura për secilën fazë.


	Vlerësimi: Vlerësohen nxënësit për mendimet e dhëna gjatë diskutimeve dhe gjatë prezantimit të vizatimeve mbi pjesët e lules dhe ciklin e jetës së bimës me lule. Vlerësohen përgjigjet individuale në plotësimin e rubrikave në libër. Bëjnë vetëvlerësimin e tyre gjatë punës në dyshe dhe krahasimin e përfundimeve me të gjithë klasën.

	Detyra: Punimi i fq. 30 të fletores së punës
· Nxënësit me dëshirë mund të hartojnë një fletëpalosje informative se si pjalmohet dhe pllenohet një bimë. 

	Shënim: Për veprimtarinë “A rriten bimët prej farave?”, pas një jave nxënësit do të bëjnë krahasimin e parashikimeve të tyre me përfundimet e veprimtarisë.


Ora 10 dhe 11  
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Panoramë e përgjithshme
Tema mësimore 2: Si shumohen kafshët dhe njeriu
	Situata e të nxënit: Cikli jetësor

	Rezultatet e të nxënit sipas temës:

· Tregon me shembuj se çdo organizëm i gjallë rritet dhe shumohet. 

· Diskuton rezultatet dhe i përdor për të shkruar përfundimet.

· Zbulon se çdo organizëm i gjallë ka një cikël jetësor.

· Përshkruan ndryshimet në ciklin jetësor të një gjitari, amfibi, kandrre dhe shpendi.
· Tregon se bimët me lule kanë një cikël jetësor që përfshin pllenimin, formimin e farës, përhapjen 
e farës dhe mbirjen.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton ciklin jetësor te bimët dhe te kafshët.
	Fjalë kyçe: cikël jetësor, kafshë, shumim 


	Burime dhe mjete: Lapsa me ngjyra, stilolapsa, letra posterash për krijimin e një cikli jetësor.
	Lidhja me fushat e tjera: Gjuhët (Gjuhë Shqipe), Art

	Metodologjia dhe veprimtaritë e nxënësve:

Diskutim i përfundimeve të hetimit  “A rriten bimët prej farave?” Së bashku me nxënësit rikujtohet pyetja e hetimit dhe veprimtaria e zhvilluar për t’i dhënë përgjigje pyetjes së hetimit. Nxënësit përshkruajnë veprimtarinë, rikujtohen kushtet dhe ndryshoret për zhvillimin e hetimit. Disa prej nxënësve lexojnë parashikimet që kanë bërë që një javë më parë. Nxirren katër vazot e mbjella dhe kryhen vrojtimet në lidhje me cilën pjesë të frutit: është rritur/ka mbirë. Rezulton se ka mbirë fara. Secili krahason parashikimin dhe argumenton përfundimin e hetimit: Bimët rriten prej farave. 

Lojë: U prezantohet nxënësve tabela me shkronja e dhënë në fq.42 të librit. Udhëzohen nxënësit të gjejnë në të dhjetë fjalë që kanë hasur përgjatë këtyre temave mësimore. Për siguri ftohen të rikujtojnë fjalët e dhëna në “Tabelën e fjalëve”.
Krijojmë një poster: Në dyshe ose treshe nxënësit do të krijojnë posterin ku do të paraqesin ciklin jetësor të një bime me lule. Rikujtojnë së bashku fazat e ciklit jetësor. Nxënësit do të sqarojnë në poster secilën fazë të ciklit. Udhëzohen nxënësit që pjesë e posterit do të jetë edhe rubrika e fundit e fq43 të librit. Gjthashtu nxënësit organizojnë mjetet e nevojshme për ndërtimin e posterit. Përcaktojnë rolet dhe detyrat për mbarëvajtien e punës. 

Ekspozimi i posterave: Në fund nxënësit do të ekspozojnë posterat e tyre. Sqarohen se do t’u lihet kohë të bëjnë plotësime apo rregullime edhe në orët në vazhdim.

Braingstorming: Si mendoni, a kanë cikël jetësor kafshët? Pse mendoni kështu? 
Sqarohen nxënësit që edhe kafshët kanë ciklin e tyre jetësor. Pjesë e ciklit jetësor është edhe shumimi i tyre. 
Të shumohen do të thotë të bëjnë të vegjël. 

Lexohet dhe diskutohet së bashku materiali i dhënë në fq 44 dhe 45 të librit.

Lexim i drejtuar:  Lexohet materiali për mollëkuqen. Drejtohen pyetjet: Çfarë janë mollëkuqet? Si shumohen ato? Çfarë ndodh me larvat kur rriten? 

Po në të njëjtën mënyrë punohet me informacionin e dhënë për peshqit dhe bretkosën. Gjatë “Leximit të drejtuar” diskutohen e plotësohen edhe rubrikat me veprimtaritë e shkrimit në libër. Tërhiqet vëmendja e nxënësve në fazat e rritjes dhe ndryshimet që pëson bretkosa nga larvë që jeton vetëm në ujë, në shfaqjen e këmbëve, cipën ndërmjet gishtërinjve, zhvillimin e mushkrive, si dhe zhdukjen e bishtit për t’iu përshtatur jetës në tokë dhe në ujë. 
Përfundime: Punohen së bashku me të gjithë klasën të katër pohimet e dhëna në rubrikën e fundit të fq 45 të librit. 

	Vlerësimi: Vlerësohen nxënësit për mendimet e dhëna gjatë diskutimeve. Vetëvlerësojnë punën gjatë ekspozimit të posterave të krijuar prej tyre.

	· Detyra:  Punimi i fq. 32-33 të fletores së punës

	Shënim: Në varësi të kohës një pjesë e posterave mund të prezantohen nga nxënësit në orët në vazhdim.


Ora 12 dhe 13 
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Si shumohen kafshët dhe njeriu

Tema mësimore 2: Çfarë kemi mësuar rreth ciklit jetësor
	Situata e të nxënit: Çfarë di për bimët dhe kafshët.

	Rezultatet e të nxënit sipas temës:

· Përshkruan kushtet që u duhen bimëve dhe kafshëve për të jetuar.

· Tregon me shembuj se çdo organizëm i gjallë rritet dhe shumohet. 

· Diskuton rezultatet dhe i përdor për të shkruar pëfundimet.

· Zbulon se çdo organizëm i gjallë ka një cikël jetësor.

· Përshkruan ndryshimet në ciklin jetësor të një gjitari, amfibi, kandrre dhe shpendi.
Vëzhgon shumimin te bimët dhe përshkruan thjeshtë se:

a. bimët prodhojnë lule që kanë organe mashkullore dhe femërore.

b. farat formohen kur pjalmi që prodhohet nga organi mashkullor (theku) pllenon vezën në organin femëror (pistil).

· Vëzhgon mënyra të ndryshme të përhapjes së farave. Tregon me shembuj se kandrrat pjalmojnë disa lule.

· Tregon se bimët me lule kanë një cikël jetësor që përfshin pllenimin, formimin e farës, përhapjen e farës dhe mbirjen.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton ciklin jetësor te bimët dhe te kafshët.
	Fjalë kyçe:
cikël jetësor, kafshë, njeri, shumim, bimë me lule, fara, pjalmim, pllenim, pjesët mashkullore të bimës, pjesët femërore të bimës


	Burime dhe mjete: lapsa me ngjyra, goma, vizore.
	Lidhja me fushat e tjera: Gjuhët (Gjuhë Shqipe), Art

	Metodologjia dhe veprimtaritë e nxënësve:

Diskutim për njohuritë paraprake: Trego ciklin jetësor të peshkut. Tregoni ciklin jetësor të bretkosës. Ç’mund të thoni për këto cikle jetësore? Argumentoni përfundimet. Nxënësit prezantojnë me radhë përfundimet nëpërmjet skemave dhe tabelave me të dhëna në detyrën e shtëpisë të fletores së punës.
Lexim rishikim në dyshe: Organizohen nxënësit në dyshe për leximin dhe punimin e materialit të dhënë në lidhje me shpendët. Më pas diskutohet me të gjithë klasën se si është plotësuar veprimtaria me shkrim.
Diskutohet rreth figurave. Nxënësit tregojnë se çfarë shohin në secilën figurë. Prezantojnë dallimet ndërmjet tyre. Kështu dallohen minjtë dhe kali të cilët pjellin të vegjël, ndërsa shpendët bëjnë vezë nga ku dalin zogjtë. Ftohen nxënësit të vëzhgojnë figurat e zhvillimit të bebes në barkun e nënës tek njeriu. Tërhiqet vëmendja në ndryshimet që ndodhin në faza të ndryshme të rritjes. Lexohet nga mësuesja dhe diskutohet me të gjithë klasën materiali i shkruar në libër në lidhje me njeriun.

Nxënësit japin mendime mbi ngjashmërinë ose jo të shumimit të njeriut, të miut, të kalit. Theksohet se në të tre rastet lindin të vegjël.

Përforcim: Punohet në mënyrë individuale renditja e fazave të jetës së njeriut. Disa prej nxënësve i lexojnë dhe 
i krahasojnë ato me të tjerët. Po në të njëjtën mënyrë punohet edhe rubrika e fundit e fq 47 të librit.


Punë e pavarur: Njihen nxënësit se nëpërmjet rubrikave të fq 48 dhe 49 do të rikujtojnë dhe përforcojnë njohuritë e tyre për temat e zhvilluara. Nxënësit do të rikujtojnë dhe do të përforcojnë së bashku çfarë kanë mësuar deri tani dhe se si ndihen në lidhje me njohuritë e tyre. Udhëzohen në punën individuale për secilën rubrikë. Në rastet kur ndihen të pasigurt mund të kërkojnë në mësimet e mëparshme për t’u dhënë përgjigje veprimtarive me shkrim. Në fund të disa veprimtarive nxënësit kryejnë vetëvlerësimin e tyre në lidhje me temat e kaluara. Udhëzohen të ngjyrosin rrathët në libër për të treguar me të kuqe pasigurinë dhe me të gjelbër sigurinë e tyre në lidhje me temat.
Diskutim: Pas plotësimit individual secila prej rubrikave diskutohet me të gjithë klasën ekspozita e punimeve të posterave mbi ciklin e jetës. Nxënësit prezantojnë posterat e tyre duke treguar zgjedhjet e bëra gjatë punës për to.

	Vlerësimi: Vlerësohen nxënësit për mendimet e dhëna gjatë diskutimeve Vlerësohen përgjigjet individuale në plotësimin e rubrikave në libër. Bëjnë vetëvlerësimin e tyre gjatë prezantimit të posterit.

	Detyra: Punimi i fq. 35-35 të fletores së punës
	· Refleksion: Trego si u ndjeve gjatë diskutimeve që u zhvilluan në klasë?

	Shënim: Një pjesë e posterave janë prezantuar në orët e mëparshme.


Ora 14 
	Fusha: Shkencë
	Lënda: Dituri Natyre
	Klasa 5
	Data

	Tema mësimore: Test
	Situata e të nxënit: Çfarë di.

	Rezultatet e të nxënit sipas temës:

· Përshkruan kushtet që u duhen bimëve dhe kafshëve për të jetuar.

· Tregon me shembuj se çdo organizëm i gjallë rritet dhe shumohet. 

· Provon se bimët kanë nevojë për energjinë e dritës së dielllit për t’u rritur.

· Përshkruan ndryshimet në ciklin jetësor të një gjitari, amfibi, kandrre, shpendi.
Vëzhgon shumimin te bimët dhe përshkruan thjeshtë se:

a. bimët prodhojnë lule që kanë organe mashkullore dhe femërore.

b. farat formohen kur pjalmi që prodhohet nga organi mashkullor (theku) pllenon vezën në organin femëror (pistil).

· Tregon me shembuj se kandrrat pjalmojnë disa lule.

· Tregon se bimët me lule kanë një cikël jetësor që përfshin pllenimin, formimin e farës, përhapjen e farës dhe mbirjen.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.
	Fjalë kyçe: cikël jetësor, kafshë, njeri, shumim, bimë me lule, fara, pjalmim, pllenim, pjesët mashkullore të bimës, pjesët femërore të bimës


	Burime dhe mjete: fleta e testit, lapsa, ngjyra
	Lidhja me fushat e tjera: Gjuhët (Gjuhë Shqipe) Matematikë, Art

	Metodologjia dhe veprimtaritë e nxënësve:

Prezantohet detyra e ditës. Udhëzohen nxënësit në punën që do të kryejnë.

Punë e e pavarur: Plotësimi i ushtrimeve të testit. 

Skema: Ftohen nxënësit me dëshirë të ndërtojnë skemën e ciklit të jetës së një kafshe.

	Vlerësimi:  Vlerësohen për punimin e Testit.

	Shënim: Kjo orë mund të shfrytëzohet si tesim ose si detyrë përmbledhëse për tremujorin e parë.


